
shrIkRiShNastutiH

శ్రీకృష్ణస్తుతిః 

దేవా ఊచుః -
కృష్ణాయ  పూర్ణపురుషాయ  పరాత్పరాయ యజ్ఞేశ్వరాయ  పరకారణకారణాయ ।
రాధావరాయ పరిపూర్ణతమాయ  సాక్షాద్గోలోకధామధిషణాయ  నమః పరస్మై  ॥ ౧॥
యోగేశ్వరాః కిల వదన్తి మహః పరం త్వాం

తత్రైవ  సాత్వతమనాః కృతవిగ్రహం  చ ।
అస్మాభిరద్య విదితం యదదోఽద్వయం తే

తస్మై  నమోఽస్తు మహసాం పతయే పరస్మై  ॥౨॥
వ్యఙ్గ్యేన  వా న న హి లక్షణయా కదాపి

స్ఫోటేన యచ్చ కవయో న విశన్తి ముఖ్యాః ।
నిర్దేశ్యభావరహితః  ప్రకృతేః  పరం చ

త్వాం బ్రహ్మ  నిర్గుణమలం  శరణం వ్రజామః  ॥ ౩॥
త్వాం బ్రహ్మ  కేచిదవయన్తి పరే చ కాలం

కేచిత్ప్రశాన్తమపరే భువి కర్మరూపమ్ ।
పూర్వే చయోగమపరే కిల కర్తృభావ-
మన్యోక్తిభిర్న విదితం శరణం గతాః స్మః ॥ ౪॥

శ్రేయస్కరీం  భగవతస్తవపాదసేవాం
హిత్వాథ తీర్థయజనాది  తపశ్చరన్తి ।

జ్ఞానేన  యే చ విదితా బహువిఘ్నసఙ్ఘైః
సన్తాడితా కిము భవన్తి న తే కృతార్థాః  ॥ ౫॥

విజ్ఞాప్యమద్య  కిము దేవ అశేషసాక్షీ
యః సర్వభూతహృదయేషు విరాజమానః ।

దేవైర్నమద్భిరమలాశయముక్తదేహై  -

స్తస్మై  నమో భగవతే పురుషోత్తమాయ ॥౬॥
యోరాధికాహృదయసున్దరచన్ద్రహారః 

శ్రీకృష్ణస్తుతిః 

శ్రీగోపికానయనజీవనమూలహారః  ।
గోలోకధామధిషణధ్వజ ఆదిదేవః

స త్వం విపత్సు విబుధాన్ పరిపాహి పాహి ॥ ౭॥
వృన్దావనేశ  గిరిరాజపతే వ్రజేశ

గోపాలవేషకృత నిత్యవిహారలీల ।
రాధాపతే శ్రుతిధరాధిపతే  ధరాం త్వం

గోవర్ద్ధనోద్ధరణ   ఉద్ధర  ధర్మధారామ్ ॥౮॥
ఇతి గర్గసంహితాయాం  గోలోకఖ్ణ్డే తృతీయాధ్యాయాన్తర్గతా  గోలోకే
దేవానాం శ్రీకృష్ణస్తుతిః   సమాప్తా ।
Garga Samhita, Golokakhanda, Adhaya 3 verses 15-22

